
««ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	[bookmark: _Hlk192840186]1.  ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	03.03.2025

	
	№ 01/26-1/3968-2025

	Ուսումնասիրելով Ձեր 12/02/2025թ. թիվ ԴԽ/23.1/4647-2025 գրությամբ ներկայացված ՀՀ կառավարության որոշման նախագիծը՝ հայտնում ենք հետևյալը.
նախագծի 1-ին կետով առաջարկվում է թույլատրել Աբովյանի համայնքապետարանին՝ «ԱԲՀ-ԲՄԱՇՁԲ-24/89» ծածկագրով պայմանագրով նախատեսված որոշ աշխատանքները այլ բնութագրեր ունեցող աշխատանքներով փոխարինելու համար պայմանագրում կատարել փոփոխություններ՝ պայմանագրի գնի 36.4 տոկոսի չափով, չկիրառելով ՀՀ կառավարության 2017 թվականի մայիսի  4-ի N 526-Ն որոշման N1 հավելվածի 56-րդ կետի 3-րդ ենթակետի պահանջները։
Նախագծի ընդունումը հիմնավորող փաստաթղթում բերված տվյալների համաձայն փոխարինման ենթակա աշխատանքների գումարը՝ տոկոսային արտահայտությամբ կազմում է պայմանագրի գնի 38.32 տոկոս: 
Հիմք ընդունելով նշվածը առաջարկում ենք նախագծի՝
- 1-ին կետում «36.4 տոկոսը» բառերը փոխարինել «38.3 տոկոսը» բառերով.
- ընդունումը հիմնավորող փաստաթղթում՝ «80 023 426» թիվը փոխարինել «75 961 200» թվով:


	



Ընդունվել է 
   Նախագծում կատարվել են համապատասխան   փոփոխությունները:







	2.  ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	14.03.2025

	
	№ /27.3/10991-2025

	«Գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալ դիտողությունները.
1. Նախագծի 1-ին կետով նախատեսվում է թույլատրել Աբովյանի համայնքապետարանին կատարել փոփոխություն՝ Աբովյանի համայնքապետարանին՝ «ԱԲՀ-ԲՄԱՇՁԲ-24/89» ծածկագրով պայմանագրով նախատեսված որոշ աշխատանքները այլ բնութագրեր ունեցող աշխատանքներով, փոխարինելու համար պայմանագրում կատարել փոփոխություններ՝ պայմանագրի գնի 38,3 տոկոսի չափով, չկիրառելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետի պահանջները։
Այս մասով, հարկ է նկատի ունենալ, որ պայմանագրում փոփոխություն կատարելու վերաբերյալ ձևակերպումները կրկնվում են, ուստի Նախագծի 1-ին կետն ունի խմբագրման կարիք:
Բացի այդ, վերոնշյալ կետում առաջարկում ենք «աշխատանքներով» բառից հետո հանել ստորակետ կետադրական նշանը:
	



             Ընդունվել է 
   Նախագծում կատարվել են համապատասխան   փոփոխությունները:


	[bookmark: _Hlk195279934]3. ՀՀ ԿՈՏԱՅՔԻ ՄԱՐԶՊԵՏԻ ԱՇԽԱՏԱԿԱԶՄ
	21.03.2025

	
	№ 01/10/02506-2025

	Տեղեկացնում եմ, որ «Գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի (ՀՀ Կոտայքի մարզի Աբովյան համայնքի Գեղաշեն և Կամարիս բնակավայրերում ոռոգման համակարգի հիմնանորոգման աշխատանքների ձեռքբերման) վերաբերյալ ՀՀ Կոտայքի մարզպետի աշխատակազմը առաջարկություն չունի:
	
   
    Ընդունվել է ի գիտություն:


	4. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	03.04.2025

	
	№ 02/16.5/10584-2025

	1.Ներկայացված որոշման նախագծի 1-ին կետով, ըստ էության, առաջարկվում է գնման առարկայի բնութագրերի փոփոխություն կատարել, ինչը չի բխում «Գնումների մասին» ՀՀ օրենքի 25-րդ հոդվածի 1-ին մասի 2-րդ կետի կարգավորումներից, համաձայն որի՝  արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը: Միևնույն ժամանակ, նույն օրենքի  13-րդ հոդվածի 2-րդ մասի 4-րդ կետի համաձայն՝  գնման առարկայի բնութագրերը   ներառում են գնման առարկայի մասնագրի, տեխնիկական տվյալների, իսկ աշխատանքների դեպքում` նաև աշխատանքների ծավալաթերթի, ժամանակացույցի և այլ ոչ գնային պայմանների ամբողջական և համարժեք նկարագրությունը:
Ներկայացված առաջարկության հետ կապված հարկ է նշել նաև, որ նախագծի նախաբանում նշված ՀՀ կառավարության 2017 թվականի N526-Ն որոշման հավելվածի 57.1-ին կետը չի կարող իրավական հիմք դիտարկվել կառավարության կողմից այդպիսի թույլտվություն տրամադրելու համար, քանի որ հավելվածի 57.1-ին կետով նախատեսվում է, որ  (…) այն չի վերաբերում այն դեպքերին, երբ պայմանը սահմանված է օրենքով կամ բխում է օրենքի պահանջից: 








2. Այս համատեքստում հիմնավորված չէ նաև նախագծի 2-րդ կետով որոշմանը  հետադարձ ուժ տալու կարգավորումը:

	Չի ընդունվել:
 «Գնումների մասին» ՀՀ օրենքի 25-րդ հոդվածի 1-ին մասի 2-րդ կետով արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը.
տվյալ դեպքում չի փոփոխվում պայմանագրով նախատեսված ապրանքների, աշխատանքների կամ ծառայությունների բնութագրերը, այլ պայմանագրի արդյունավետ իրականացման նպատակով նախատեսվում է կատարել համադրում, որով փոխարինվում է ծավալաթերթով սահմանված որոշակի աշխատանքներ այլ բնութագրեր ունեցող աշխատանքներով։ Արդյունքում նախատեսվող փոփոխություները միասին գումարային արտահայտությամբ կազմում են պայմանագրի գնի 38.3%-ը։ Գործընթացը բխում է ՀՀ կառավարության 2017 թվականի մայիսի 14-ի N 526-Ն որոշման 56-րդ կետի պահանջներից և համապատասխանում է 57.1 կետի պահանջներին։	


Չի ընդունվել:
Նախագծի 2-րդ կետով նախատեսված որոշմանը հետադարձ ուժ տալու կարգավորումը բխում է «Նորմատիվ իրավական ակտերի մասին» օրենքի 13-րդ հոդվածի 6-րդ մասի պահանջից, նախագծում նշվել է, որ «որոշման գործողությունը տարածվում է պայմանագրի կողմերի միջև 2024 թվականի օգոստոսի 19-ից փաստացի ծագած հարաբերությունների վրա», հաշվի առնելով այն հանգամանքը, որ 2024 թվականի օգոստոսի 19-ին կնքված պայմանագրի շրջանակներում հնարավոր չի եղել աշխատանքներն հասցնել ավարտին (փաստացի կատարված աշխատանքները կազմում են շուրջ 60 տոկոս) և առաջացել է սույն թույլտվության կարիքը՝ պայմանագիրն ավելի արդյունավետ իրականացնելու համար։ Կողմերի համաձայնությամբ պայմանագրի գործողության ժամկետը կասեցվել է՝ մինչև սույն նախագծի վերջնական լուծումը։ Այսինքն՝ նախագծի վերջնական լուծումից հետո, այն է՝ կասեցման հիմքի վերանալու կապակցությամբ աշխատանքների վերսկսումը՝ մնացած շուրջ 40 տոկոսի մասով, պայմանագրով նախատեսված ժամկետների պահպանմամբ ապահովելու նպատակով նշվել է նախագծի 2-րդ կետը։


	5. ՎԱՐՉԱՊԵՏԻ ԱՇԽԱՏԱԿԱԶՄԻ
ՏԱՐԱԾՔԱՅԻՆ ԶԱՐԳԱՑՄԱՆ և ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
	03.04.2025

	
	№ 02/16.5/10584-2025

	«Գնման պայմանագրում փոփոխություններ կատարելու թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա է հետևյալ նկատառումը՝
ՀՀ կառավարության 2024 թվականի օգոստոսի 22-ի N 1335-Ն և նոյեմբերի 28-ի N 1879-Ն որոշումներով ՀՀ Կոտայքի մարզի Աբովյան համայնքին տրամադրվել է 136.6 մլն ՀՀ դրամ գումար 2 ծրագրերի իրականացման համար՝ հետևյալ բաշխվածությամբ՝ 
· ՀՀ Կոտայքի մարզի Աբովյան քաղաքում թենիսի կորտերի կառուցման աշխատանքների իրականացման համար 75.9 մլն ՀՀ դրամ,
· ՀՀ Կոտայքի մարզի Աբովյան համայնքի Գեղաշեն և Կամարիս բնակավայրերի ոռոգման համակարգերի հիմնանորոգման աշխատանքների իրականացման համար 60.7 մլն ՀՀ դրամ:
Լրացուցիչ պարզաբանման կարիք ունի գնման պայմանագրում փոփոխություն կատարելու պարագայում Աբովյան համայնքին մասնակցային բյուջետավորմամբ ձևավորված ծրագրերի իրականացման շրջանակներում արդեն իսկ տրամադրված հատկացումների վրա սույն Նախագծով առաջարկվող փոփոխությունների ֆինանսական ազդեցության հարցը:
Մասնավորապես, հստակեցման կարիք ունի լրացուցիչ ֆինանսական միջոցների տրամադրման աղբյուրը:
Բացի այդ, ինչպես վերը նշեցինք, Աբովյան համայնքի Գեղաշեն և Կամարիս բնակավայրերի ոռոգման համակարգերի հիմնանորոգման աշխատանքների իրականացման համար հատկացվել է 60.7 մլն ՀՀ դրամ, մինչդեռ Նախագծի հիմնավորման համաձայն՝ վերոնշյալ աշխատանքների ձեռքբերման նպատակով կնքված կապալային աշխատանքների կատարման պայմանագրի արժեքը կազմում է 75.9 մլն ՀՀ դրամ:
Ուստի տվյալ թվային ցուցանիշների տարբերության հարցը լրացուցիչ պարզաբանման կարիք ունի:
	









Չի ընդունվել:
Ծրագիրը ձևավորվել է Աբովյան համայնքում 2024 թվականին իրականացված մասնակցային բյուջետավորման գործընթացի շրջանակներում և իրականացվում է պետություն- համայնք համագործակցությամբ։ Նախագծով առաջարկվող համադրումները կատարվելու դեպքում կապալի պայմանագրով նախատեսված աշխատանքների արժեքը մնում է անփոփոխ՝ 75,9 մլն ՀՀ դրամ, որից համայնքի մասնաբաժին՝ 15,2 մլն ՀՀ դրամ, պետության ֆինանսավորում՝ 60,7 մլն ՀՀ դրամ։




